
					এই পাতাটির মুদ্রণ সংশোধন করা প্রয়োজন। 
EJCotta
সে কারণে আছি এ অজ্ঞাতবাসে । সদা শঙ্কা চিতে, যদি কোন মতে গুপ্তচরে জানে এ সন্ধান, নিশ্চয় বধিবে তব প্রাণ— চণ্ডালের সনে মিলে আছি সে কারণে ।
ন্তগ্রোধ। জগদ্ধাত্রী ধাত্রী-মা আমার !
যদি হয় সম্ভব কথন’ মাতৃধার আংশিক শোধিতে
বহু জন্ম-জন্মান্তরে— তিলমাত্র ঋণ ভব নাহি হবে শোধ । মহা তপস্বিনী তুমি, বিনা তপস্যায় আত্মজয় হেন করে সম্ভব সংসারে ? ধর, মা, সাষ্টাঙ্গ প্ৰণিপাত !
পদ্মাবতী। হও, বৎস, গুরু-কাৰ্য্য উদ্ধারে সক্ষম—
আশীৰ্ব্বাদ অধিক না জানে ধাত্রী তোর। মাগো, চণ্ডালের বসতি এ বনে— সৰ্ব্বশাস্ত্র-বিশারদ সাধু সদাশয় আমার শিক্ষার হেতু কোথায় পাইলে ? কেমনে এ দাস র্তার কৃপার ভাজন ?
পদ্মাবতী। পেয়েছি তাহারে, বৎস, তাহার কৃপায় ।
বসি বৃক্ষমূলে তোরে ল’য়ে কোলে— অণথি-জলে বক্ষ ভেসে যায়— হেরিলাম তেজঃপুঞ্জ কায়, মধুর বচনে সম্ভাষি দাসীরে কহিলেন মহামতি— “ভাগ্যবতি, সম্বর ক্ৰন্দন ! তব আত্ম-বিসর্জনে
জগজ্জনে মহারত্ব-লাভে শান্তিময়ী ধরায় রহিবে ভ্রাতৃভাবে। এই কুমারের ভার দেবতার, আসিয়াছে দাস র্তার শিশুর রক্ষণে । সৰ্ব্বশাস্ত্র-সুপণ্ডিত হইবে নন্দন, দেবতার কাৰ্য্যে পুত্রে কর’ সমৰ্পণ । শুদ্ধ-সত্ত্ব-জ্ঞানবান হইবে কুমার, দেবকার্য্যে দানিতে করহ অঙ্গীকার।” পণে বদ্ধ সাধুর নিকটে—
জানিনে তখন, হৃৎপিণ্ড করিয়ে ছেদন সংসারপাথরে ফেলে দিতে হবে তোরে ।
ন্তগ্রোধ। মাতঃ, সম্বর ক্রনদন,
দেবকার্য্যে জন্ম যদি—সার্থক জীবন ! সার্থক পালন । সার্থক, জননি, তব আত্ম-বিসর্জন, নারীরূপে দেবী তুমি ধরণী-মাঝারে ।
(উপগুপ্তের প্রবেশ )
উপগুপ্ত। রার্থ পণ, সমর্পণ করহ নন্দন।
শুন, সাধিব, কিবা মহা উচ্চ প্রয়োজন। মহাপাপে লিপ্ত তব পতি— সিক্ত ক্ষিতি শোণিত-ধারায় নিষ্ঠুর আচারে তার । নিৰ্ম্মিত সুন্দর পুরী প্রান্তর-মাঝারে— নৃত্য-গীত হয় অবিরত। মুগ্ধচিত তাহে যে প্রবেশে— তারি প্রাণ নাশে হত্যাকারী রাজচরগণে । কত শত জীবন-সংহার অহৰ্নিশি হয় অনিবার !
কুমার তোমার হত্যাকাণ্ড করিবে বারণ। নিষ্ঠুর আজ্ঞায় ভষ্ম কলিঙ্গ নগর। নিরস্তর ঘোর পাপ-ক্রিয়। দমিত হইবে এই বালক-প্রভাবে । হবে ভূপতির মহা কল্যাণ সাধন— · পাপলিপ্ত মন বুঝিবে দুনীতাচার তার। প্রায়শ্চিত্ত-কাৰ্য্য হবে ভবে, - “অহিংসা পরম ধৰ্ম্ম” দেশে দেশে গা’বে, “জয় বুদ্ধদেব" উচ্চ হইবে ধ্বনিত । শান্তিময় ধৰ্ম্মের বন্ধনে । একচ্ছত্র ধৰ্ম্মরাজ্য হইবে ধরায় !
পদ্মাবতী। হীনবুদ্ধি রমণীরে করহ মার্জন ! .
নহে আজ অতীত শৈশব, কানন-নিবাসী শিশু ছিল অধ্যয়নে,

		 এই পাতা শেষ সম্পাদিত হয়েছে ১২:০২টার সময়, ৩ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

